
শ্রেষ্ঠ কবিতা

৯




মনের-কোণে উঠছে ভেসে

আজকে পথে পথে;

দূরের বনে ঝড় দোলা দেয়,

ঘূর্নি হাওয়া চলে।

ছেলেবেলার গ্রামখানি মোর তেম্নি আজো আছে,—

হায় রে আমায় চিনলো না কেউ, ডাকলো না কেউ কাছে।

ছেলেবেলার সঙ্গী যারা, কোথায় গেছে আজকে তারা?

একটিও লোক নাইকো যে আজ

স্নেহের বাণী বলে,—

মনের মাঝেও আজকে আমার

ঘূর্নি হাওয়া চলে॥





 


ঐ এলো ঝড়







শালবনে হুল্লোড়,—

ঐ এলো ঝড়,

মাঠ ছেড়ে তাড়াতাড়ি

চল্ ভাই ঘর।

দোলা লাগে ডালে ডালে,

ঢেউ জাগে বিলে-খালে,

উড়ে যায় ধুলো-বালি

পথের উপর,

ঐ এলো ঝড়।

আশমানে জমে মেঘ—

কালো ঘুট্ঘুট্—

তুফানের বাড়ে বেগ,

দে রে ছুট্ ছুট্;—

